
Radøy bonde- og småbrukarlag er kjend med at det vert arbeidd med ei oppdeling og sal 
av gbnr 46/8,9 Manger Øvre. I utgangspunktet kan dette oppfattast som ei reint administrativ 
sak og me har ingen ønskje om å hala ut sakshandsamingstida korkje for seljar eller 
eventuelle kjøparar. Likevel finn me at det er så mange prinsipielle spørsmål i saka, at me 
meiner ho bør handsamast også politisk. 
‘ 
Bruket har eit totalareal på 370 dekar. Av dette er 110 dekar full- eller overflatedyrka jord og 
om lag 26 dekar innmarksbeite. Av dei som søkjer produksjonstilskot i Radøy er 
gjennomsnittleg areal full- og overflatedyrka jord ca 80 dekar. Då er også leigejord 
medrekna. Dvs. at dette bruket har om lag 30 dekar meir «god» jord enn gjennomsnittet av 
bruka som er i drift i dag. Held ein leigejorda utafor, så vert skilnaden vesentleg større. Med 
andre ord er det i vår målestokk eit relativt stort bruk ein er i ferd med å avvikla som 
sjølvstendig brukseining. 
 
Fylkesmannen klaga på vedtaket Hovudutvalet i Radøy gjorde om dispensasjon for frådeling 
av bustadhus på gbnr 46/8, (sak 50/2017). Noko av grunngjevinga går på at eigedommen 
ligg i eit kjerneområde landbruk og at det ofte er forbunde med konfliktar rundt lukt og støy 
frå gardsdrifta. Etter det me forstår ønskjer no seljar også å skilja ut gbnr 46/9 og selja dette 
saman med tunet på hovudbruket. Denne teigen er på om lag 11 daa + arealet rundt 
bustadhus og driftsbygning. 
 
Etter vårt syn reiser ei slik frådeling tilsvarande prinsipielle utfordringar. Sjølv om seljar 
ønskjer at arealet også i framtida skal definerast som LNF-område, så har ein ingen garanti 
for at ein ny eigar er av same meining. Det vil heller ikkje følgja buplikt med eigedommen, 
som i praksis då vil vera fritt omsetjeleg. 
 
Radøy bonde- og småbrukarlag ser det slik at denne saka reiser så mange prinsipielle 
spørsmål at me meiner saka må opp på eit politisk nivå. Me ser heller ikkje bort frå at 
liknande saker vil dukka opp i nær framtid. Eit forhasta vedtak no vil altså kunna skapa 
presedens for andre saker framover utan at det nødvendigvis er i tråd med kommunedelplan 
eller andre overordna styringsmekanismar. Utan at det nødvendigvis er meininga, kan det 
altså føra til at me får ein bruksstruktur som neppe passar for vår del av landet. 

For Radøy bonde- og småbrukarlag 
 
Geir Smith, leiar 
 
 
Kopi til ordførar Jon Askeland, til orientering. 


